
ABSTRAK

Kajian ini bertujuan untuk mengkaji sikap memandu pelajar Sains dan
Teknologi ketika di dalam dan di luar UMS dan mengkaji perbezaan sikap memandu
mengikut jantina, umur dan bangsa. Seramai 176 orang pelajar Sains dan Teknologi
telah memberi maklumbalas terhadap soal selidik yang dikemukakan. Analisis faktor
digunakan untuk mengenalpasti faktor-faktor yang mempengaruhi sikap memandu
pelajar di dalam dan di luar UMS. Analisis MANOVA pula digunakan untuk
mengkaji perbezaan sikap memandu mengikut faktor demografi seperti jantina, umur
dan bangsa. Hasil kajian mendapati terdapat tujuh faktor utama yang menerangkan
sikap memandu di dalam dan di luar UMS iaitu perjalanan tidak terancang dan
penumpuan pemanduan kurang, undang-undang membebankan dan mengganggu,
mengurangkan kelajuan mengikut keadaan, melanggar undang-undang yang
ditetapkan, sikap tidak cermat dan bertimbangrasa semasa memandu, sikap
mementingkan diri sendiri dan sikap tidak berperihatin atau memandu tanpa memakai
tali keledar. Sikap pemandu pula dikategorikan kepada tujuh faktor iaitu sikap tidak
mematuhi had laju, mengurangkan masa memandu pada waktu tertentu, dikenakan
tindakan undang-undang, membuat kerja selain memandu, sikap berperihatin terhadap
kanak-kanak, tabiat makan minum semasa memandu dan rekod kemalangan. Hasil
kajian MANOVA menunjukkan tidak terdapat perbezaan antara sikap memandu di
dalam dan di luar kampus mengikut jantina dan bangsa; tidak terdapat perbezaan

antara sikap memandu di dalam dan di luar kampus mengikut jantina dan umur.

DRIVING BEHAVIOR AMONG STUDENT OF SCIENCE AND
TECHNOLOGY SCHOOL

ABSTRACT

The aim of this study is to analyze the driving behavior among students of SST, the
difference in driving behavior according to gender, age and race. 176 students had
responded to a set of questionnaires. Factor analysis was used to identify the factors
that influence driving behavior in campus and out campus. MANOVA analysis was
conducted to determine if there exists any difference in driving behavior according to
gender, age and race. Seven factors attributed to driving behavior in campus which
include dangerous driving behavior, drivers behavior that does not concern about road
law, speed of driving, break the rules and regulation, the behavior that not careful and
concern while driving, selfish while driving and being inconsiderate; seven factors
obtained from driving behavior out campus consists of dangerous driving behavior,
speed of driving, driving behavior without much enthusiasm, violating the speed
limits, the behavior that not careful and concern while driving, being inconsiderate
and not wearing seat belt. Drivers behavior are categorized into seven factors which
consists of violate speed limit, avoidance from driving, information on breaking the
law, violating driving behavior, being considerate towards children, eating habits
while driving and records of accident. The results of MANOVA analysis indicate that
the driving behavior in and out campus is same according to student’s gender and age;
and there is no gender and race difference between driving behavior in and out

campus students.

BAB 1

PENDAHULUAN

1.1  PENGENALAN

Kemalangan jalan raya merupakan satu fenomena yang kerap dipaparkan dalam media
elektronik ataupun media massa. la merupakan salah satu penyebab utama kadar
kematian di kalangan rakyat Malaysia. Setiap hari tragedis kemalangan jalan raya
yang berlaku di seluruh Malaysia menjadi kandungan utama media massa. Setiap
tahun, hampir 6000 kematian dilaporkan dan menyebabkan kerugian lebih 6 bilion
ringgit. Biarpun pelbagai kempen giat dijalankan oleh pihak kerajaan bagi
mengurangkan kadar kemalangan jalan raya di negara kita, namun ianya tidak
menampakkan hasil yang memberangsangkan (Buletin Jabatan Kesihatan Mayarakat
UKM, 2001).

Malaysia mencatatkan kadar kemalangan yang kurang memberangsangkan jika
dibandingkan dengan beberapa negara membangun yang lain. Pada tahun 2003,
Malaysia mencatatkan kadar kematian sebanyak 4.9 berbanding 10,000 buah
kenderaan. Sedangkan terdapat negara membangun lain yang mempunyai kadar

kematian sebanyak 1.5 berbanding 10,000 buah kenderaan (Leong, 2004). Ini

menunjukkan Malaysia masih mencatatkan kadar kematian yang ﬁnggl

negara lain. Ini bermakna tahap kesedaran di kalangan penggunaan jalan raya di
Malaysia adalah masih rendah. Ternyata sekali ini bukanlah berita yang boleh
dibanggakan kerana kemajuan yang dialami sebagaimana negara membangun lain,

bagaikan tidak setimpal kerana masih terdedah kepada risiko kematian di jalan raya.

Berdasarkan laporan Kementerian Pengangkutan Malaysia (1992) pada 1992
sebanyak 118,554 kes kemalangan jalan raya telah direkodkan. Daripada bilangan
tersebut dilaporkan bahawa terdapat 4,557 jumlah kematian, 10,634 kecederaan parah
dan 21,071 kecederaan ringan dicatat. Bilangan yang dinyatakan di atas
menggambarkan bahawa kemalangan jalan raya menyebabkan ramai yang kehilangan
nyawa manakala bagi yang terus hidup terpaksa menderita akibat kecederaan yang

dialami.
1.2 SIKAP MEMANDU MASYARAKAT

Masalah lalu lintas sering dikaitkan dengan kelajuan sesebuah kenderaan. Kenderaan
yang dipandu dengan laju kerap mengalami kemalangan. Selain itu, kecuaian
pemandu kenderaan itu sendiri seperti tidak mematuhi undang-undang jalan raya
merupakan salah satu punca kemalangan jalan raya. Perlakuan seperti ini merupakan
contoh pemanduan yang tidak berhati-hati. Perlakuan seperti ini juga menunjukkan

gaya memandu yang berbahaya.

Terdapat pelbagai faktor yang membawa kepada kemalangan jalan raya. Ini
termasuk keadaan jalan raya yang tidak baik, keadaan cuaca yang tidak menentu, serta

masalah teknikal pada kenderaan contohnya, kerosakan brek kereta, keadaan tayar

S

yang haus dan sebagainya. Di Malaysia, 95% kemalangan jalanraya adalah berpunca
daripada kecuaian pemandu sendiri (Buletin Jabatan Kesihatan Mayarakat UKM,
2001). Selain daripada faktor berkenaan, terdapat juga pelbagai faktor lain yang selalu

mengakibatkan kemalangan jalan raya.

Faktor-faktor lain yang menyebabkan kemalangan jalan raya berlaku adalah
seperti pengaruh alkohol, memandu secara berbahaya dan serta kegagalan mematuhi
undang-undang jalanraya seperti meletak kenderaan ditempat larangan. Tidak kurang
juga binatang yang berkeliaran, kesalahan pejalan kaki dan penggunaan telefon bimbit
semasa memandu juga turut menyebabkan kemalangan (Kementerian Pengangkutan
Malaysia, 2001). Ini jelas menunjukkan sikap memandu berkait rapat dengan kejadian

kemalangan jalan raya.
1.2.1 Memandu Secara Berbahaya

Kemalangan juga boleh berlaku apabila kenderaan dipandu dengan berbahaya
walaupun pemandu berada dalam keadaan sedar. Memotong di sebelah kiri jalan,
bercakap melalui telefon bimbit semasa memandu dan kenderaan dipandu terlalu
dekat dengan kenderaan di hadapan adalah contoh cara-cara pemanduan yang
berbahaya (Kementerian Pengangkutan Malaysia, 2001). Apabila berada dalam
keadaan tersebut pemandu biasanya gagal mengawal kenderaan daripada terlibat

dalam kemalangan.

s) UMS

1.2.2 Kesalahan Meletak Kenderaan

Kesalahan meletakkan kenderaan merupakan satu lagi faktor yang selalu menjadi
punca kemalangan jalan raya. Pengguna jalan raya biasanya melakukan kesalahan ini
di jalan-jalan sempit. Mereka amat gemar meletakkan kenderaan di bahu-bahu jalan
walaupun terdapat garisan kuning yang melarang kenderaaan diletakkan di bahu-bahu
jalan (Kementerian Pengangkutan Malaysia, 2001). Luas jalan akan menjadi sempit
apabila terdapat kenderaan yang diletakkan di bahu jalan dan akan mengakibatkan
kesukaran kepada pengguna jalan raya yang lain menganggar jarak yang selamat.
Pengguna yang lain juga mungkin tidak nampak kenderaan yang diletakkan di bahu
jalan berkenaan dan mengakibatkan kemalangan.

1.2.3 Pengaruh Alkohol

Alkohol jika diambil pada kadar yang berlebihan akan menyebabkan keadaan mabuk
atau khayal kepada pemandu. Dalam keadaan sebegitu pemandu cenderung untuk
memandu kenderaan dengan tidak berhati-hati tanpa menghiraukan bahaya yang bakal
dihadapi. Dalam keadaan berkenaan juga sebenarnya pemandu tidak akan mampu
untuk membuat penilaian (Kementerian Pengangkutan Malaysia, 2001). Contoh
penilaian yang gagal dipertimbangkan olch pemandu yang mabuk ialah jarak dengan
kenderaan di hadapan dan kelajuan maksima kenderaan. Maka kebarangkalian berlaku

kemalangan adalah tinggi apabila mereka berada dalam pengaruh alkohol.

1.2.4 Tidak Mematuhi Undang-undang Jalan Raya

Kejadian kemalangan yang disebabkan oleh sikap pemandu yang tidak mematuhi
undang-undang semakin hari semakin ketara berlaku. Contoh undang-undang yang
tidak dipatuhi sehingga menyebabkan kemalangan adalah had laju di jalan raya dan
lebuhraya, memotong dari sebelah kiri, kesalahan meletakkan kenderaan di tempat

yang tidak sepatutnya, tidak memakai tali keledar dan lain-lain lagi.

1.2.5 Menggunakan Telefon Bimbit Semasa Memandu

Penggunaan telefon bimbit semasa memandu sebenarmnya memang memberi kesan
yang negatif. Ini adalah kerana faktor-faktor yang menyebabkan kemalangan berkait
rapat dengan penggunaan telefon bimbit. Penggunaannya semasa memandu boleh
menghalang tumpuan pemandu yang boleh menyebabkan kemalangan jalan raya.
Penggunaan telefon bimbit semasa memandu akan menghalang pemandu daripada

mengawal kenderaan hilang konsentrasi pada situasi kecemasan.

1.2.6 Sistem KEJARA

Di Malaysia, sistem pengajaran memandu yang telah disclaraskan diamalkan di semua
negeri. Melalui kursus memandu, pengguna diberi pendedahan tentang peraturan
lalulintas bagi mengelakkan pemandu daripada melakukan sebarang kesalahan yang
mengakibatkan kemalangan. Jabatan Pengangkutan Jalan telah memperkenalkan
Sistem KEJARA yang merupakan singkatan daripada perkataan sistem keselamatan

jalan raya. Sistem ini ditujukan khas kepada pemandu-pemandu kenderaan yang

j.l'-“lll;'

memiliki lessen memandu CDL dan Lesen Memandu Percubaan. Perlaksanaan sistem
ini adalah melalui pemberian Mata Dimerit kepada pemandu yang telah disabitkan
kesalahan sama ada melalui bayaran kompaun (Polis atau JPJ) atau denda
(Mahkamah) bagi kesalahan seperti melebihi had laju dan memandu dengan tidak

cermat atau tidak bertimbangrasa (Radin, 1998).

Sistem KEJARA berfungsi dibawah Akta Pengangkutan Jalan, APJ 35, 35 A,
37 dan 38 dan juga Kaedah-kaedah Kenderaan Motor (Mata Dimerit) 1997. Rekod
pesalah sistem KEJARA diwujudkan melalui notis saman yang dikeluarkan oleh pihak
polis atau pegawai Jabatan Pengangkutan Jalan yang berkaitan dengan kesalahan-
kesalahan terjadual dan mata demerit akan dikira. Apabila mata dimerit yang
dikumpul telah melebihi had tertentu, pihak Jabatan Pengangkutan Jalan berhak untuk

menarik semula lesen yang dikeluarkan kepada pemandu.

Sistem KEJARA diwujudkan dibawah Kaedah-kaedah Kenderaan Motor
(Mata Dimerit) 1997 dan mulai berkuatkuasa pada 1 Mac 1997. Kaedah-kaedah
Kenderaan Motor (Mata Dimerit) 1997 ini dikuatkuasakan bagi menggantikan
Kaedah-kaedah Kenderaan Motor (Mata Dimerit) 1995 yang telah dibatalkan. Tujuan
sistem ini diwujudkan adalah untuk mengurangkan kadar kemalangan jalan raya,
meningkatkan kesedaran pemandu-pemandu mengenai keselamatan jalan raya serta
mengambil tindakan terhadap pemandu-pemandu yang melakukan kesalahan jalan
raya. Tujuan sistem ini juga adalah untuk memastikan pemandu-pemandu mematuhi
peraturan-peraturan jalan raya dan mewujudkan pemandu-pemandu berdisiplin,

bertanggungjawab dan bertimbangrasa di jalan raya (Radin, 1998),

1.3 KEPENTINGAN KAJIAN

Kajian saintifik tentang sikap pemandu yang mengakibatkan kemalangan tidak
begitu menggalakkan di Malaysia jika dibandingkan dengan negara-negara barat.
Namun kemalangan masih terus meningkat bilangannya akibat sikap pemandu. Kesan
akibat kemalangan jalan raya disebabkan oleh sikap pemandu hanyalah dilihat dari

segi perangkaan umum yang dikeluarkan oleh pihak berkuasa.

Kajian ini adalah sangat penting untuk membuat jangkaan dan persediaan bagi
menggelakkan kemalangan dan kehilangan nyawa. Oleh yang demikian, pelbagai
kajian dan pendekatan telah dilakukan oleh pakar analisis dan statistik yang berusaha
membentangkan pelbagai analisis untuk membuktikan ada hubungan antara sikap

pemandu dengan berlakunya kemalangan.

Kajian ini sangat penting dalam membuat ramalan dan kesimpulan bahawa
sikap pemandu berbeza mengikut faktor demografi. Tahap keyakinan diri sendiri
pemandu juga dikaji untuk mengetahui keyakinan mereka semasa memandu dalam
situasi seperti pada waktu malam, dalam hujan, memandu keseorangan dan lain-lain
lagi. Selain daripada itu, kajian ini membantu dalam membuat ramalan samada

responden mematuhi undang-undang jalanraya di dalam kawasan kampus UMS.

1.4 OBJEKTIF KAJIAN

Objektif utama kajian ini dijalankan adalah untuk :
i) Mengenalpasti sikap pemanduan pelajar SST ketika berada di dalam
dan di luar UMS.
ii) Mengkaji perbezaan sikap pemanduan pelajar SST ketika berada di
dalam dan luar UMS.

iii)  Mengkaji perbezaan sikap pemandu mengikut faktor demografi

(jantina, umur, bangsa).

1.5 DATA DAN SKOP KAJIAN

Data yang digunakan dalam kajian ini adalah data primer iaitu data yang dikumpul
dari kaedah tinjauan melalui soal selidik yang diedarkan. mendapatkan maklumbalas
pelajar SST terhadap sikap pemandu dan pemanduan responden. Antara sikap
pemanduan yang dikaji adalah seperti sikap pemandu terhadap peraturan jalanraya dan
kelajuan, sikap tidak berhati-hati, sikap terhadap minuman keras, melanggar undang-
undang jalanraya, tidak menggunakan tali keledar, keyakinan pemandu dan perasaan
pemandu dalam situasi tertentu. Kajian ini hanya tertumpu dan difokuskan kepada
semua pelajar Sekolah Sains dan Teknologi. Segala penemuan dan perbincangan
dalam kajian ini tertakluk dan terbatas kepada sampel di Universiti Malaysia Sabah
sahaja.

1.6 PERISIAN

Kajian ini mengaplikasikan perisian Microsoft Excel dan Statistical Package for
Social Science (SPSS) dalam proses menganalisis dan mentafsirkan data yang didapati

daripada kajian soal selidik.
1.7 STRUKTUR LAPORAN

Berikut adalah struktur laporan secara keseluruhan :

Bab 1: mendefinisikan tentang kajian secara menyeluruh dengan menerangkan
objektif kajian, skop dan data kajian, serta perisian yang digunakan.

Bab 2: membentangkan hasil-hasil kajian lalu yang diperolehi daripada jurnal.

Bab 3: menerangkan metadologi, cara menganalisis dan mentafsir data primer.

Bab 4: menunjukkan analsis data dan hasil ujian.

Bab 5: membincangkan tentang hasil kajian yang diperolehi, kesimpulan dan

cadangan berkaitan dengan kajian.

